
Keshadipada Shravanamritam

కేశాదిపాదశ్రవణామృతమ్

శబలశిఖణ్డిశిఖణ్డమణ్డితహాటకరత్నకిరీట   ,హరే,
విలులితమఞ్జుతరాలకరఞ్చితమఞ్జులఫాలకకాన్తినిధే   ।

మురహర,కుఙ్కుమసఙ్కలనాఙ్కితపుణ్డ్రకమణ్డనహాస  ,హరే,
జయ జయ హే గురువాయుపురేశ్వర, భక్తమహేశ్వర, విశ్వపతే!॥ ౧॥

లలితవిలాసవిశేషవిమోహనచిల్లి , దయామృతసలలహరీ-
లులితవిభఙ్గమభఙ్గురభఙ్గి   , తవాఙ్గవిలోలవిలోచనకమ్  ।

మిలితలసన్మణికుణ్డలమణ్డితగణ్డతలఞ్చ    సదా కలయే
జయ జయ హే గురువాయుపురేశ్వర, భక్తమహేశ్వర, విశ్వపతే!॥౨॥

తిలకుసుమోపమనాసికయా పరిశోభితమాననతామరసం
వికసితకున్దవిహాసివిహాసలసన్మధురాధరకాన్తతరమ్  ।

మునిజనమానసంహసనిరన్తరసేవితమన్తరుదేతు సదా
జయ జయ హే గురువాయుపురేశ్వర, భక్తమహేశ్వర, విశ్వపతే!॥ ౩॥

కలమురలీమధురశ్రవణామతపూరకపూరకకమ్బువరం
లలితతనో తవ కణ్ఠమకుణ్ఠమనోహరహారవిహారపదమ్   ।

గలితభవజ్వరతాన్తిభరే హృది శాన్తిధరే కలయేయ హరే;
జయ జయ హే గురువాయుపురేశ్వర, భక్తమహేశ్వర, విశ్వపతే!॥ ౪॥

విపులమిదం వనమాలికయాఽఞ్చితమఞ్జనవర్ణ  ,సువర్ణమణీ -

మహితవిభూషణభూతితపావనవత్సవిశోభితవత్సపదమ్ ।
మనసి చకాస్తు మునిస్తుతవిస్తృతకౌస్తుభనిస్తులఫాన్తియుతమ్ ।

జయ జయ హే గురువాయుపురేశ్వర, భక్తమహేశ్వర, విశ్వపతే!॥ ౫॥
కమలగదారిదరాఙ్కితదోష్కచతుష్కవితీర్ణపుమర్థతతే  ,
కుశభుదరే నిఖిలాణ్డనిధానమఖణ్డమహాద్భుతమాకలయే   ।

అనలసుతప్తసువర్ణసవర్ణనవామ్బరసున్దరరూప   ,హరే;
జయ జయ హే గురువాయుపురేశ్వర, భక్తమహేశ్వర, విశ్వపతే!॥౬॥

కేశాదిపాదశ్రవణామృతమ్

పృథుకదలీమృదులోరువరం,పురషార్థసముద్గకజానుయుగం 
శిఖిగలకోమలజఙ్ఘభృషీశ్వరనమ్యనవామ్బుజరమ్యపదమ్  ।

అయి నరకాన్తక,కాన్తమిదం తవ రుపమనన్త,హృది స్ఫురతాదుః
జయ జయ హే గురువాయుపురేశ్వర, భక్తమహేశ్వర, విశ్వపతే!॥ ౭॥

జయ జయ దుర్జయనిర్జరబైరిజయార్జితనిర్జరకీర్తితతే       ।
జయ జయ వఞ్జులమఞ్జునికుఞ్జసమఞజసఖేలనలోలమతే    ।

జయ జయ ధర్మసముద్ధరణోద్ధుర  , శర్మవిధాయకకర్మగురో,

జయ జయ హే గురువాయుపురేశ్వర, భక్తమహేశ్వర, విశ్వపతే!॥౮॥
ఇతి శ్రీవాసుదేవన్  ఏలయథేన విరచితం కేశాదిపాదశ్రవణామృతం  సమ్పూర్ణమ్  ।

